REPUBLIKA E KOSOVES / REPUBLIKA KOSOVA

AA.Nr.11/2025

GJYKATA SUPREME NE PRISHTINE - kolegji i pérbéré nga gjyqtarét: Beshir Islami,
kryetar, Ragip Namani dhe Milena Gjeriq, anétaré, pérkitazi me ankesén e Organizata Jogeveritare
CEL Kosova dhe Dylberizim me seli né Prishtiné, paragitur kundér Subjekti Politik Koalicioni Pér
Familje, me seli né Prishting, pér shkak té shkeljes sé Kodit té Mirésjelljes pér Subjektet Politike,
Mbéshtetésit e tyre dhe Kandidatét, gjaté fushatés zgjedhore, pér Zgjedhjet e Pérgjithshme pér
Kuvendin e Republikés sé Kosovés, gé do t¢ mbahen mé daté 09.02.2025, té paraqitur kundér
vendimit té Panelit Zgjedhor pér Ankesa dhe Parashtresa (PZAP), A.nr.70/2025, té datés
22.01.2025, né seancén e mbajtur me daté, 29.01.2025, merr kété:

AKTVENDIM

Hedhet si e pa lejuar ankesa e Subjektit Politik, Koalicioni Pér Familje, me seli né Prishtiné,
e paraqitur kundér vendimit té Panelit Zgjedhor pér Ankesa dhe Parashtresa, A.nr.70/2025, té daté
22.01.2025.

Arsyetimi

Me vendimin e Panelit Zgjedhor pér Ankesa dhe Parashtresa A.nr.70/2025, té daté
22.01.2025, ishte vendosur "I. Pranohet e bazuar ankesa e Organizata Jogeveritare CEL Kosova
dhe Dylberizim me seli né Prishting, Anr. 70/2025 e datés 22.01.2025. Il. Subjektit politik
Koalicioni pér Familje, me seli né Prishting, pér shkak té shkeljes sé Kodit t€ Mirésjelljes pér
Subjektet Politike, Mbéshtetésit e tyre dhe Kandidatét, i shqgiptohet dénimi mé gjobé né lartési prej
4.500 (katérmijepeséqind) euro. Ill. Detyrohet Subjekti Koalicioni pér Familje, me seli né
Prishtiné, gé gjobén e shqiptuar si né pikén -I1-, té dispozitivit té kétij vendimi, ta paguaj né afat

prej 15 ditéve, nga dita e plotfugishmérisé sé kétij vendimi.

Kundér vendimit té lartpérmendur, Subjekti Politik Koalicioni pér Familje, me seli né

Prishting, né afat té lejuar ligjor ka paragitur ankesé né Gjykaté Supreme me té cilén e konteston

ligjshmériné e tij pér shkak si¢ thuhet né ankesé se; Vendimi éshté nxjerré né kundérshtim parimet
kushtetuese dhe ligjet ndérkombétare dhe paraget shkelje té lirisé sé shprehjes duke propozuar gé
gjykata ta aprovoj ankesén si té bazuar, t€ 1. Té anulohet gjoba e vendosur ndaj Koalicionit pér
Familjet. 2. Té njihen deklaratat e Koalicionit si shprehje e mbrojtur politike sipas nenit 10 té

KEDNj-sé. 3. Té ri konfirmohet réndésia e lirisé sé shprehjes né nxitjen e debatit demokratik..

PZAP né pérgjigje né ankesén e paraqitur té subjektit Politik Aleanca pér Ardhmériné e
Kosovés (AAK), me seli né Prishtiné, kundér vendimit té tij té lartpérmendur, i kontestoi né térési
théniet ankimore dhe propozoi gé ankesa e Subjektit Politik té dénuar me kété vendim, té refuzohet
si e pabazuar ndérsa té vértetohet vendimi A.nr.70/2025, té daté 22.01.2025.

Gjykata Supreme vlerésoi ligjshmériné e vendimit té kontestuar né drejtim té pretendimeve

ankimore dhe té pérgjigjes ndaj ankesés, shqyrtoi shkresat e 1éndés dhe konstatoi:

Ankesa e paraqgitur kundér vendimit té Panelit (PZAP), A nr.70/2025 daté 22.01.2025 éshté

e palejuar.

Nga shkresat e 1éndés rezulton se mé daté 19.01.2025, PZAP-i, ka pranuar njé ankesé nga
Organizata Jogeveritare CEL Kosova dhe Dylberizim me seli né Prishting, parashtruar kundér
Subjektit Politik Koalicioni Pér Familje, me seli né Prishtiné né té cilén pretendohet se kandidatét
e kétij subjekti gjaté tubimit té mbajtur né Pejé, si dhe né programet televizive "CLICK" né Radio
Televizionin 21 mé datén 17 janar, si dhe né programin "N'Piké" né televizionin DTV mé datén 18
janar, jané evidentuar disa shkelje, té Ligjit pér Zgjedhjet e Pérgjithshme né Republikén e Kosovés,
Kodit t& Mirésjelljes, Ligjit pér Mbrojtje nga Diskriminimi dhe Kushtetutés sé Republikés sé
Kosovés. Kéto veprime pérfshijné pérdorimin e gjuhés nxitése dhe diskriminuese ndaj komunitetit
LGBTI+, promovimin e pércarjes dhe frikés mes qytetaréve té Kosovés, si dhe nxitjen e urrejtjes

pérmes pérmbajtjes gojore dhe vizuale.

Né pérgjigje né ankesé thuhet se té gjitha deklaratat e kandidatéve i referohen agjendés
liberale, e cila mund té shtrihet né vendin toné, dhe né kété rast pérmes miratimit té ligjeve té
cilat Koalicioni pér Familje i konsideron si té papranueshme, té panevojshme dhe si té
padrejta. Lobimi dhe avokimi i Koalicionit pér Familje, kundér martesave mes té njéjtit seks,
éshté njé e drejté e cila buron edhe nga veté pérkufizimi i martesés si bashkési mes njé burri
dhe njé gruaje, sipas Ligjit pér Familje, por gjithashtu éshté njé e drejté e cila buron nga
Kushtetuta e Kosovés, e cila pércakton dhe definon kété céshtje né pérputhje me ligjin.

Mé tej né pérgjigje theksohet se té drejtat e definimit té asaj se cfaré éshté martesa dhe mes



kujt lidhet ajo, Kushtetuta ia derivon ligjit, ligji duhet té hartohet dhe té votohet nga
pérfagésuesit e popullit deputetét e Kuvendit té Republikés sé Kosovés. Né kété rast, secila
parti politike ka té drejté té lobojé dhe té premtojé tek pérfagésuesit e saj gasjen e tyre politike
lidhur me cdo ligj dhe c¢do politiké gé parashihet ose mund té prezantohet né legjislaturén e
ardhshme té Kuvendit t& Republikés s& Kosovés. PZAP kishte vendosur si né dispozitivin e

vendimit té atakuar.

Gjykata Supreme e Kosovés duke shqgyrtuar ankesén nga aspekti i lejueshmérisé dhe
pranueshmérisé gjeti se ankesa éshté e lejuar. Duke u nisur nga fakti se ankesa éshté paraqgitur
kundér vendimit t& PZAP A nr.70/2025 daté 22.01.2025, me té cilin éshté pranuar ankesa nga
Organizata Jogeveritare CEL Kosova dhe Dylberizim me seli né Prishting, parashtruar kundér
Subjektit Politik Koalicioni Pér Familje, me seli né Prishtiné, dhe se Subjekti Politik Koalicioni
Pér Familje, me seli né€ Prishtiné éshté dénuar me gjobé prej 4,500.00€, ankesa éshté e pa lejuar,
bazuar né nenin 118.4 té Ligjit nr.08/L-228 pér Zgjedhjet e Pérgjithshme né Republikén e Kosovés,
ku éshté parashikuar gé "Vendimi i PZAP-sé, mund té ankimohet né Gjykatén Supreme té Kosovés,
sikurse gé PZAP-ja mund té rishikojé cilindo nga vendimet e marra, pas prezantimit té fakteve té
reja nga pala e interesuar. Ankesa né Gjykatén Supreme té Kosovés mund té paragitet brenda dyzet
e teté (48) oréve nga pranimi i vendimit té PZAP-sg, né rast se gjoba e pérfshiré éshté mé e larté se
pesé mijé€ euro (5.000 €), ose né rast se ¢c€shtja lidhet me njé t€ drejté themelore. Gjykata Supreme

e Kosovés vendos né afatin prej pesé (5) ditésh nga paragitja e ankesés"

Pra me gené se vendimi i PZAP —sé i referohet gjobés e cila éshté mé e vogél se limiti i
pércaktuar sipas nenit 118.4 té Ligjit nr. 08/L-228 pér Zgjedhjet e Pérgjithshme, pér kété arsye

Gjykata e hodhi poshté ankesén si té palejuar.

Nga sa u parashtrua dhe né bazé pér arsyet e theksuara mé larté, e né kuptim té nenit 118

paragraf 4 té LZP-sé&, vendosi si né dispozitiv té kétij akt vendimi.

GJYKATA SUPREME - PRISHTINE
AA.Nr.11/2025, me daté 29.01.2025.

Kryetari i kolegjit,

Beshir Islami



